
Anabledd
Genesis 1:27

-  Felly dyma Duw yn creu pobl ar ei ddelw ei hun.  Yn ddelw ohono'i hun y creodd nhw.  Creodd nhw yn wryw ac yn fenyw.
Luc 10:27

-  Meddai’r dyn: "'Rwyt i garu'r Arglwydd dy Dduw â'th holl galon, ac â'th holl enaid, â'th holl nerth ac â'th holl feddwl,' a, 'Rwyt i garu dy gymydog fel rwyt ti’n dy garu dy hun.'"
Deuterenomium 27:18 -  'Melltith ar bwy bynnag sy'n dweud wrth rywun dall am fynd y ffordd rong.'  Yna bydd pawb yn ymateb, 'Ie, wir!'
2 Samuel 9:13                 - Ond roedd Meffiboseth ei hun yn byw yn Jerwsalem, ac yn cael bwyta'n rheolaidd wrth fwrdd y brenin. Roedd e’n anabl -— yn gloff yn ei ddwy droed.
2 Corinthiaid 12:9
-  “Mae fy haelioni i'n hen ddigon i ti. Mae fy nerth i’n gweithio orau mewn gwendid.” Felly dw i'n hapus iawn i frolio am beth sy'n dangos fy mod i'n wan, er mwyn i nerth y Meseia weithio trwof fi.
1 Corinthiaid 12:21-22  -  Dydy'r llygad ddim yn gallu dweud wrth y llaw, “Does arna i ddim dy angen di!” A dydy'r pen ddim yn gallu dweud wrth y traed, “Does arna i ddim eich angen chi!”  Yn hollol fel arall – mae'r rhannau hynny o'r corff sy'n ymddangos lleia pwysig yn gwbl hanfodol!
Ioan 3:16

-  Ydy, mae Duw wedi caru’r byd cymaint nes iddo roi ei unig Fab, er mwyn i bwy bynnag sy'n credu ynddo beidio mynd i ddistryw ond cael bywyd tragwyddol.
1 Corinthiaid 10:31
-  Dyma pam: Wrth fwyta ac yfed, neu wneud unrhyw beth arall, dylech chi anrhydeddu Duw.
Rhufeiniaid 8:22-23
-  Dyn ni’n gwybod fod y greadigaeth gyfan yn griddfan fel gwraig sydd mewn poen wrth eni plentyn. 23 Ac nid dim ond y greadigaeth sy’n griddfan, ond ni hefyd sy’n Gristnogion, ac wedi derbyn yr Ysbryd Glân fel rhagflas o beth sydd i ddod. Dyn ni hefyd yn griddfan o’n mewn wrth ddisgwyl i’r diwrnod ddod pan fydd Duw yn ein mabwysiadu ni ac y bydd ein corff yn cael ei ollwng yn rhydd!
Mathew 8:2-3

-  Yna dyma ddyn oedd yn dioddef o'r gwahanglwyf yn dod ato a mynd ar ei liniau o'i flaen. "Arglwydd," meddai, "os wyt ti eisiau, gelli di fy ngwneud i’n iach."
3 Dyma Iesu’n estyn ei law a chyffwrdd y dyn. "Dyna dw i eisiau," meddai, “bydd lân.” A’r eiliad honno cafodd y dyn ei wneud yn holliach!
Marc 7:32-35

-  Yno daeth rhyw bobl a dyn ato oedd yn fyddar ac yn methu siarad yn glir, a gofyn iddo osod ei ddwylo ar y dyn a’i iacháu .
33 Aeth Iesu a'r dyn i ffwrdd o olwg y dyrfa. Rhoddodd ei fysedd yng nghlustiau'r dyn ac wedyn poeri ar ei fysedd cyn cyffwrdd tafod y dyn. 34 Edrychodd i fyny i'r nefoedd, ac meddai gydag ochenaid ddofn, "Eph-phatha!" (sy'n golygu, "Agor!"). 35 Ar unwaith roedd y dyn yn gallu clywed a siarad yn glir.

